
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2026 ԹՎԱԿԱՆԻ ՓԵՏՐՎԱՐԻ 26-Ի N 227-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2025 թվականի մայիսի 8-ի N 557-Ա որոշմամբ լուծարման գործընթացում գտնվող «Գավառի մանկատուն» ՊՈԱԿ-ին նախկինում ամրացված կամ սեփականության իրավունով պատկանող հիմնական միջոցները ՀՀ կառավարության 2026 թվականի փետրվարի 26-ի N 227-Ա որոշման պահանջների համաձայն պետական ոչ առևտրային կազմակերպություների հանձնելու և հանձնման‑ընդունման վերաբերյալ համապատասխան փաստաթղթերի կազմման աշխատանքերի ընթացքում բացահայտվել է, որ Որոշման 2-րդ կետի 3-րդ ենթակետի և որոշման N 4 հավելվածի 2-րդ տողի մեջ «ՌԱՖ 220301» մակնիշի տրանսպորտային միջոցի հաշվառման համարանիշի մեջ առկա է վրիպակ` «408US34» համարանշում վերջին «4» նիշի փոխարեն պետք է լինի «1» նիշը. համարանիշի փաստացի ճիշտ տարբերակն է` 408US31: 
Նախկին «Գավառի մանկատուն» ՊՈԱԿ-ի լուծարմամբ պայմանավորված Որոշման նախագծի շրջանառության ժամանակ անհրաժեշտ փաստաթղթերի հավաքագրման, փաստագրման և տեղեկատվության ներքին փոխանակման ընդհատումներ են եղել, փաստաթղթերի հավաքագրումը ամբողջական չի եղել և որի արդյունքում նշված ժամանակահատվածում չի հայտնաբերվել վրիպակը: Գույքի հանձնման (բաշխմման) ժամանակ իրականացված տրանսպորտային միջոցին վերաբերող հաշվառման վկայականի և համապատասխան այլ փասռաթղթերի վերստուգումների (համեմատումների, համադրումների) արդյունքում է բացահայտվել այն: 
Նախագծի ընդունմամբ վերացվում է վրիպակը և հնարավորություն է առաջանում Որոշման 5-րդ կետի պահանջի համաձայն տրանսպորտային միջոցի հանձնումը ՀՀ պետական գույքի կառավարման կոմիտեին դրա վերահաշվառումը վերջինիս անվամբ:
2․ Առաջարկվող կարգավորումների բնույթը:
Սույն նախագծի ընդունմամբ, հնարավոր է դառնում ապահովել ՀՀ կառավարության 2026 թվականի փետրվարի 26-ի N 227-Ա որոշման 5-րդ կետի պահանջների ամբողջական կատարումը և դրանով իսկ՝ հնամաշ, շահագործման ռեսուրները ամբողջապես սպառած, նշված տրանսպորտային միջոցի սահմանված կարգով օտարումը և ելքագրումը պետական մարմինների հաշվեկշիռներից: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
  Նախագիծը մշակվել է ՀՀ աշխատանքի և սոցիալական հարցերի նախարարության կողմից:
4. Նախագծի ընդունման կապակցությամբ իրավական ակտերում փոփոխություններ կատարելու անհրաժեշտության վերաբերյալ
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
5. Նախագծի ընդունման կապակցությամբ պետական բյուջեում ծախսերի եվ եկամուտների ավելացման կամ նվազեցման վերաբերյալ
Նախագծի ընդունմամբ Հայաստանի Հանրապետության պետական բյուջեում ծախսերի ավելացում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագծով ապահովվում է Որոշման ամբողջական կատարումը, ինչը նպաստում է երեխաներին ցերեկային և շուրջօրյա, հաշմանդամություն ունեցող անձանց և տարեցներին շուրջօրյա խնամքի ծառայություններ մատուցող կազմակերպությունների հիմնական միջոցներով ապահովվածությանը, և դրանով իսկ Որոշումը և սույն նախագիծը առնչվում են Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հաստատված ծրագրի 4.6՝ «Աշխատանք և սոցիալական պաշտպանության» բաժնին: Բաժնի 17-րդ, 22-րդ, 23-րդ 25-րդ և 26 պարբերությունների համաձայն՝ 2021-26թթ. հինգ տարիների համար առանցքային նշանակություն ունեն համապատասխանաբար` երեխաների հիմնահարցերի ոլորտում երեխաների իրավունքերի պաշտպանության համար նպաստավոր պայմանների ստեղծումը, հաշմանդամություն ունեցող անձանց համար խտրականության բացառության, տարեցներին մատուցվող խնամքի ծառայությունների բարելավման և համայնքահեն ծառայությունների ներդրման ու զարգացման ծրագրերի իրականացումը, շուրջօրյա խնամք և պաշտպանություն իրականացնող և ցերեկային ծառայություններ տրամադրող հաստատություններում շահառուների արժանապատիվ կենսական պայմանների ապահովման աշխատանքերի իրականացումը և այլն:
Որոշման լիարժեք կատարման միջոցով ռեսուրսներով համալրվում և ուժեղացվում է սոցիալական բնակարանային ֆոնդը սպասարկող «Օթևան» պետական ոչ առևտրային կազմակերպությունը, որին նույնպես ամրացվում է նախկին «Գավառի մանկատուն» լուծարված ՊՈԱԿ-ի շարժական գույքի կազմի զգալի մի մասը (ՀՀ կառավարության 08.05.2025թ. N 557-Ա որոշման համաձայն վերջինիս անհատույց օգտագործման իրավունով հատկացվել է նաև լուծարված ՊՈԱԿ-ի անշարժ գույքը): Վերոնշյալ հանգամանքներով պայմանավորված Որոշումը և սույն նախագիծը առնչվում են նաև կարիքավոր և Լեռնային Ղարաբաղից տեղահանված ընտանիքներին ու անձանց բնակարանային ապահովության խնդրի լուծմանը միտված ծրագրերին, որոնք Հայաստանի Հանրապետության կառավարության գործունեության առաջնահերթություններից են։ Մասնավորապես Հայաստանի Հանրապետության Կառավարության 2022 թվականի փետրվարի 17-ի 169-Լ, 2024 թվականի մայիսի 16-ի 710-Լ որոշումներով նախարարությանը պատվիրակվել են համապատասխան լիազորություններ այդ ծրագրերի իրականացման շրջանակներում:
